
				Kaca punika durung kauji-waca
[᭓᭗᭞37B]ᬫ᭄ᬧᬸᬦ᭄ᬲᬸᬧᬓᬭᬧ᭄ᬭᬕᬢ᭄᭞ᬗᬮᬶᬦ᭄ᬢᬂᬤᬶᬦᬦᬾᬫᬮᬶᬄ᭟ᬫᬕᭂᬦ᭄ᬢᭀᬲ᭄ᬭᬶᬂᬘᬢᬸᬃᬤᬾᬰ᭞ᬫᬦ᭄ᬢ᭄ᬭᬶᬳᬦᭀᬫ᭄ᬲᬜᬫᬧᬢ᭄ᬧᬢ᭄ᬫᬮᬶᬸᬮᬶᬸᬕᬶᬮᬶᬄ᭞ᬓᬤᬶᬲᬾᬓᬫᬦ᭄ᬢ᭄ᬭᬶᬧᬸᬧᬸᬢ᭄᭞ᬫᬦ᭄ᬢᬸᬕ᭄ᬭᬶᬂᬲ᭄ᬯᬤᬾᬰ᭄᭞ᬫᬫᬸᬧᭀᬦᬶᬓᬾᬦᬓ᭄ᬘᬶᬢᬓᬢᬸᬳᬸᬓ᭄᭞ᬲᬳᬶᬦᬫ᭄ᬢᬫᬶᬦ᭄ᬇᬦ᭄ᬤ᭄ᬭ᭄ᬬ᭞ᬢᬦ᭄ᬓᬾᬢᬂᬫᬸᬲᬸᬄᬦᭂᬓᬳᬶᬦ᭄᭟ᬓᬾᬦ᭄ᬓᬾᬦ᭄ᬢᭀᬓᬮᬯᬲᬜ᭞ᬭᬶᬂᬘᬭᬶᬢᬲᬂᬘᬢᬸᬃᬢᬦ᭄ᬤᬫᬦ᭄ᬢ᭄ᬭᬶ᭞ᬓᬕᬶᬮᬶᬄᬩᬦ᭄ᬫᬦ᭄ᬢ᭄ᬭᬶᬩᬕᬸᬲ᭄᭞ᬲᬂᬭᬢᬸᬭᬶᬂᬦᬸᬱᬦ᭄ᬢᬭ᭞ᬫᬫ᭄ᬬᬱᬲᬳᬲᬢ᭄ᬓᬫᬗ᭄ᬕᭂᬩᬸᬕ᭄᭞ᬫᬢᬶᬲᬂᬘᬢᬸᬃᬫᬦ᭄ᬢ᭄ᬭᬶᬬᬦᭀᬫ᭄ᬓᬲᭀᬭᬦ᭄ᬗᬤᬸᬓ᭄ᬕᬰᬓ᭄ᬢᬶᬦ᭄᭟ᬓᬢᭀᬮᭀᬭᬂᬓᬦᬕᬭ᭞ᬧ᭄ᬭᬪᬸᬤ᭄ᬭᬸᬫᬲᬸᬩᬫᬢᬶᬗ᭄ᬓᬄᬜ᭄ᬚᬕᬳᬶᬦ᭄᭞ᬫᭂᬜ᭄ᬚᬭᬂᬧᬜ᭄ᬚᬓ᭄ᬫᬗᭂᬤᬸᬫ᭄᭞ᬗ᭄ᬕᬶᬲᬶᬩᬶᬮᬂᬓᬶᬸᬓᬓᬸᬢᬦ᭄᭞ᬓᬳᬸᬚᬦᬶᬦ᭄ᬩᬦ᭄ᬧᬦᬄᬩ᭄ᬤᬶᬮᬗ᭄ᬲᬸᬢ᭄᭞ᬮᬶᬮᬶᬄᬩᬦ᭄ᬢᬲ᭄ᬩᬭᬲᬢ᭄᭞ᬢ᭄ᬯ
[38A]ᬭᬕᬦ᭄ᬢᬮᬦ᭄ᬳᬤᬶᬭᬶ᭟ᬦᬸᬗ᭄ᬕᬮ᭄ᬧ᭄ᬭᬪᬸᬕᬚᬤ᭄ᬭᬸᬫ᭞ᬫᬦᬮᬩᬂᬫᬮᬳᬶᬩ᭄ᬧᬢᬶᬧᬸᬭᬸᬕᬶᬦ᭄᭞ᬗᬮᬲ᭄ᬫᬫᬸᬭᬂᬫᬸᬭᬂ᭞ᬓᬩ᭄ᬯᭂᬗᬦ᭄ᬤᭂᬲᬶᬲᬶᬦ᭄ᬓᬸᬩᬸᬓᬢᭂᬧᬓ᭄᭞ᬓᭀᬘᬧ᭄ᬳᬸᬫᬄᬚᬸᬭᬸᬩᭀᬭᭀᬲ᭄᭞ᬗᬸᬩᬸᬳᬶᬦ᭄ᬧᬾᬓᬢ᭄ᬳᬩ᭄ᬲᬶᬓ᭄᭞ᬢ᭄ᬯᬭᬗᬶᬢᬸᬂᬚᬸᬭᬂᬧᬗ᭄ᬓᬸᬂ᭟ᬮᬯᬸᬢ᭄ᬬᬫᬫᬸᬜᬶᬩᬂᬕ᭄ᬭᬲ᭄᭞ᬧᬮᬶᬯᬢ᭄ᬚᭂᬫᬓ᭄ᬢᬮᬶᬦᬶᬦ᭄᭞ᬕᭀᬭᭀᬓ᭄ᬢᭂᬓ᭄ᬢᭂᬓ᭄ᬳᬾᬩᬢ᭄ᬧᬢᬸᬂ᭞ᬲᬂᬧ᭄ᬭᬪᬸᬧᬢᬶᬩᬩᬃ᭞ᬗᬚᬓᬗᬶᬦᬂᬦᬸᬳᬸᬢ᭄ᬩᭂᬢ᭄ᬳᬮᬲ᭄ᬗᬭᬶᬬᬸᬂ᭞ᬫᬜ᭄ᬚᬸᬚᬸᬄᬕᬸᬦᬸᬫᬦ᭄ᬤᬭ᭞ᬧᬢᬱᬦ᭄ᬲᬂᬯᬢᭂᬓ᭄ᬱᬱᬶ᭞ᬭᬫ᭄ᬬᬫᬶᬲᬶᬲᬃᬯ᭄ᬯᬩᬸᬗ᭞ᬫᬚᬚᬩᬦ᭄ᬲᬂᬧ᭄ᬭᬪᬸᬓᬬᬸᬦ᭄ᬫᬫᬮᬶᬗ᭄ᬕᬶᬄ᭞ᬭᬶᬂᬩᬮᬾᬩᬸᬦᭂᬃᬤᬶᬤᬸᬳᬸᬃ᭞ᬗᬘᬶᬗᬓ᭄ᬧᬾᬓᬢ᭄ᬫᬲᬂᬲᬂ᭞ᬲ᭄ᬯᬓᬕ᭄ᬬᬢ᭄ᬓᬲᭂᬗ᭄ᬕᬄᬧᬾᬓᬢᬾᬩᬯᬸ᭞ᬋᬗᬲ᭄ᬫᬓᬬᬸᬦ᭄ᬫᬓᬳᬤ᭄᭞ᬳᬶᬧᬾᬓᬢ᭄ᬫᬳᬢᬸᬃᬳᬭᬶᬲ᭄᭟ᬭᬢᬸᬳᬕᬸᬃᬕᬚᬤ᭄ᬭᬸᬫ᭞ᬦᭂᬫ᭄ᬩᬾᬭᬯᬸᬄᬳᬶᬭᬶᬓᬶᬭᬢᬸᬫ

